




Editorjal
Reġgħet għaddiet sena oħra u 
wasal iż-żmien li nerġgħu noħorġu 
l-pubblikazzjoni tal-ħarġa t-Titular, li 
toħroġ ta’ kull sena mis-Sezzjoni Żgħażagħ 
Santa Marija. Wara s-sena ‘l oħra, li kienet 
sena verament impenjattiva għal din 
l-istess Sezzjoni. 

Propju minħabba l-fatt li ċċelebrajna l-25 
anniversarju mit-twaqqif tagħha. Sena 
li ħidma kbira saret u ssarrfet f’ħafna 
unuri u sodisfazzjon kbir. Kif kulħadd 
innota, is-Sezzjoni Żgħażagħ għalqet iċ-
ċelebrazzjonijiet tal-25 sena anniversarju 
bil-kbir. Dan kien għall-fatt li ż-żgħażagħ, 
b’determinazzjoni qawwija għarfu jaraw il-
prijoritajiet u jdawruhom f’opportunitajiet 
għal din l-okkażjoni. 

Hekk kif il-qofol taċ-ċelebrazzjonijiet 
ta’ din is-Sezzjoni, f’dan l-anniversarju 
prestiġjuż li żgur ser jibqa’ mfakkar għal 
ħafna snin, kien il-proġett meravilja 
tal-pittura tas-saqaf tal-intrata tas-Sede 
tas-Soċjetà Santa Marija. Dawn iċ-
ċelebrazzjonijiet issarrfu wkoll fil-ġimgħa 
tal-festa, fejn kellna Tielet Tridu fejn iż-
żgħażagħ reġgħu kienu innovattivi ferm. 

Wara ħarsa ta’ dak li twettaq mis-Sezzjoni 
Żgħażagħ matul is-snin permezz ta’ 
features interessanti ħafna, kellna wkoll 

xow tad-dawl. Assistejna wkoll għall-ħarqa 
spettakolari, fejn din is-Sezzjoni ġabet 
unur ieħor min-naħa tal-Malta Records, 
għall-akbar ħarqa fuq l-iżgħar struttura. 
Dawn kollha juru x’kapaċi jagħmlu dawn 
iż-żgħażagħ sabiex dejjem ikunu oriġinali! 

Il-ħajja ta’ din is-sezzjoni żgur ma tistax 
tieqaf ma’ dan l-anniversarju u għalhekk 
il-kumitat reġa’ ġġedded b’numru ta’ 
żgħażagħ li qed jitrawmu ma’ oħrajn li 
kienu diġà jiffurmaw parti mill-kumitati 
passati. Din tgħin sabiex il-viżjoni u l-ideat 
ta’ żgħażagħ ġodda ma’ dawk esperjenzati 
jingħaqdu flimkien biex ikomplu jkabbru 
isem din is-Sezzjoni Żgħażagħ. 

Kulħadd jaf li l-ħajja matul is-sena f’soċjetà 
hija ferm impenjattiva. Għalkemm tara 
lil kulħadd għaddej fuq xogħlu, tista’ tara 
s-sens ta’ għaqda bejn is-sezzjonijiet kollha 
tal-każin, fejn kulħadd jgħin lil xulxin 
fil-bżonnijiet li jinqalgħu, biex b’ hekk 
inkomplu nkabbru l-festa tant għażiża 
għalina. Nagħlqu dan il-messaġġ billi 
nħeġġu iktar żgħażagħ sabiex jissieħbu 
f’din is-Soċjetà hekk glorjuża, anke 
permezz tas-Sezzjoni Żgħażagħ. Żgur 
li din l-esperjenza tgħin ħafna fil-ħajja 
tagħna biex nibnu karattru tajjeb u sod u 
li tkun kapaċi tieħu iktar deċiżjonijiet anke 
dawk xi ftit iebsin bl-aħjar mod possibbli. 

“Proġett meravilja 
tal-pittura tas-saqaf tal-intrata”

Messaġġ mill-President 
tas-Sezzjoni Żgħażagħ

Jean-Paul Muscat

Kif jgħaddi ż-żmien!! Qisu lbieraħ li kont 
qed nikteb l-ewwel artiklu tiegħi u minn 
dakinhar sal-lum għaddew 3 snin. Tliet 
snin li ser nibqa’ niftakar tul ħajti kollha. 
Minn hawn nixtieq nirringrazzja lilkom 
il-partitarji tal-fiduċja li wrejtu fija u tal-
konkorrenza f’kull attività li nagħmlu 
bħala Sezzjoni Żgħażagħ.

Is-sena li għaddiet kienet sena partikolari 
ħafna għalija personali, kienet sena 
b’taħlita kbira t’emozzjonijiet, kemm 
fil-ħajja personali kif ukoll bħala Sezzjoni 
Żgħażagħ. Kienet sena diffiċli ħafna għax 
f’din is-sena tlift lil missieri li kien dak il-
persuna li fil-kwiet tiegħu dejjem mexxini 
’l quddiem u rawwimni biex jien il-persuna 
li jien illum. 

Kienet ukoll is-sena li fiha ħallina Nenu, 
persuna li lili personali flimkien ma’ oħrajn 
rieduni nkun parti mis-Sezzjoni Żgħażagħ 
u kien propju hu li pproponieli biex inkun 
president tal-istess sezzjoni 3 snin ilu. 
Minn hawn nixtieq ngħidilhom Grazzi 
t-tnejn li huma u mhu ħa ninsikom qatt!

Bil-għajuna ta’ sħabi fil-kumitat, li jien 
insejħilhom it-tieni familja tiegħi, kellna 
sena eċċezzjonali. Kelna piż iebes fuq 
spallejna li nħallu marka fil-festa tal-25 
sena anniversarju mit-twaqqif tas-Sezzjoni 
Żgħażagħ. Nemmen li ċċelebrajnieh bl-
aqwa mod possibbli, bir-record Nazzjonali 
milħuq fit-tielet Tridu u bil-pittura li 
ħallejna fl-intrata tal-każin, biex b’hekk 
l-anniversarju jibqa’ mfakkar għas-snin li 
ġejjin.

Din is-sena mhux b’inqas, qegħdin grupp 
mimli enerġija u entużjażmu kbir, bdejna 
mill-aħħar ta’ Settembru bi programm 
t’attivitajiet ma jaqtgħu xejn fejn fost 
l-oħrajn kellha attività ġdida dik tat-
Terrur fil-kantina, saru diversi car washes, 
tournament diversi, Milied Imdawwal 
fejn tajna dehra ġdida lid-dawl li ntrama 
fil-pjazza fi żmien il-Milied u bħalissa qed 
naħdmu fuq il-wirja ‘La Semana Santa’ u 
d-dramm tal-Ġimgħa Mqaddsa li jsir fil-
kantina, din is-sena bl-isem ‘Fejn hu Alla?’.

B’wiċċi minn quddiem ngħid li din hija 
l-aktar Sezzjoni Żgħażagħ attiva f’raħalna. 
Fejn matul is-sena kollha ntellgħu 
attivitajiet diversi u ta’ ċertu livell għalikom 
il-partitarji minn hawn ma nistax ma 
nirringrazzjax lil sħabi li kienu miegħi 
fis-sentejn li għaddew, kif ukoll lil grupp 
sabiħ li qegħdin din is-sena fejn erġajna 
qegħdin taħlita sabiħa ta’ żgħażagħ 
t’esperjenza u oħrajn ġodda. Apparti 
dawn l-attivitajiet li ntellgħu aħna, inkunu 
dejjem ta’ spalla u għajnuna lejn kull parti 
tas-soċjetà, kif ukoll lil kumitat ċentrali.

Apparti li qegħdin nagħmlu dan kollu 
matul is-sena, qegħdin nippreparaw 
diversi affarijiet għal festa u għalkemm 

wara festa kbira li fiha ċċelebrajna 
l-anniversarju tal-25 sena, kulħadd 
jistenna li forsi l-livell jinżel xi ftit, 
nassigurakom li se tkun festa oħra fejn is-
Sezzjoni Żgħażagħ ħa tkun protagonista, 
b’diversi sorpriżi ġodda għal raħalna iżda 
mhu ħa nżid xejn aktar…

Fl-aħħar nett nixtieq ngħid GRAZZI 
lil ħafna partitarji kemm żgħażagħ u 
mhumiex li matul is-sena tgħinuna 
u li ma tkunux intom aħna żgur ma 
nkunux nistgħu nagħmlu xejn, u fuq 
nota personali din jaf tkun l-aħħar darba 
li qiegħed nikteb bħala President tas-

Sezzjoni Żgħażagħ u minn hawn nixtieq 
ngħid GRAZZI lil kulħadd minn qiegħ qalbi 
tal-appoġġ kontinwu, GRAZZI talli lqajtuni 
f’din il-familja sabiħa u GRAZZI talli kontu 
hemm għalija u għal familja tiegħi fil-
mumenti diffiċli li għaddejna minnhom, 
napprezza minn qiegħ qalbi.

Nirringrazzja lilkom il-partitarji tal-appoġġ 
u l-attendenza tagħkom fl-attivitajiet li 
nagħmlu matul is-sena biex inkomplu 
ngħollu isem is-Soċjetà li tassew jixirqulha 
l-kelmiet: Innovattiva, Ħabrieka, Unika, 
Kuraġġuża u Glorjuża. VIVA SANTA MARIJA 
OMM U PADRUNA TAL-IMQABBIN!

Huwa t’unur għalija li għat-tielet sena 
konsekuttiva qiegħda nagħmel parti mill-
kumitat tas-Sezzjoni Żgħażagħ. Kull sena 
jkun fiha sfidi differenti, biss dejjem konna 
team tajjeb u għelibna kull sfida. L-aktar 
ħaġa li togħġobni huwa l-mod kif il-grupp 
ta’ żgħażagħ li nagħmlu parti mill-kumitat 
nispiċċaw qisna familja waħda u s-sens ta’ 
komunità bejnietna dejjem tikber. 

Din hija l-ewwel esperjenza tiegħi bħala 
segretarja tas-Sezzjoni Żgħażagħ u 
nistqarr li nħossni vera onorata li sħabi 
avdawli din il-pożizzjoni. L-aktar ħaġa li 
togħġobni fil-pożizzjoni li qiegħda hu li 
nikkomunika ma’ ħafna għaqdiet u gruppi 
oħra, fost dawn meta ngħaqdu l-gruppi 
ta’ żeffiena u kantanti għal attivitajiet tal-
Milied Imdawwal u s-Serata Karnivaleska, 
minn hawn nixtieq nieħu l-opportunità li 
nirringrazzja lil dawk kollha li minn attività 
għal oħra jaċċettaw l-istedina tagħna. 

Din is-sena ninsabu grupp imħallat 
sew kemm bħala etajiet kif ukoll bħala 
esperjenza u din hija xi ħaġa tajba ħafna, 
fejn bħas-sena li għaddiet ikollok taħlita ta’ 
esperjenza u ta’ enerġija ġdida li bis-saħħa 
t’hekk inkunu nistgħu nkunu dejjem aktar 
innovattivi u oriġinali. 

Xi ħaġa oħra li qed tagħtini sodisfazzjon 
din is-sena hija l-esperjenza fid-dramm 
li ser intellgħu fi żmien l-Għid ġewwa 
l-kantina tal-każin, bl-isem ‘Fejn Hu Alla?!’, 

fejn għall-ewwel darba ser ikolli parti 
prinċipali. 

Nixtieq nagħlaq b’żewġ messaġġi, l-ewwel 
nett billi nirringrazzja lil sħabi tal-kumitati 
preżenti u dawk passati tal-esperjenza 
u l-ħbiberija li għandna u lil dawk iż-
żgħażagħ u partitarji li jgħinuna matul 
is-sena avolja ma jiffurmawx parti mis-
sezzjoni żgħażagħ, iżda jagħtu ħinhom 
biex inkunu nistgħu ntellgħu diversi 
attivitajiet u t-tieni nixtieq inħeġġeġ 
lil żgħażagħ oħra bħalna biex fis-snin 
li ġejjien jidħlu parti mill-kumitat tas-
Sezzjoni Żgħażagħ fejn żgur ser tkun 
esperjenza li ma tinsewx. 

Fl-aħħar nett nixtieq ngħidilkom li din 
is-sena ser tkun sena fejn fiha għandna 
diversi sorpriżi li qegħdin naħdmu 
fuqhom għal żmien il-festa għalhekk 
nixtieq nħeġġiġkom biex tipparteċipaw 
u tgħinuna fl-attivitajiet li nagħmlu biex 
inkomplu nagħmlu Festa Kbira u Dinjituża 
għad unur il-Patruna tagħna. VIVA SANTA 
MARIJA!

Messaġġ 
mis-Segretarja

Vanessa Mifsud

Triq Karmenu Ciantar l-Imqabba Tel: 2703 6191
Opening hours: Monday to Friday 06:00 - 19:00
Saturday 06:00 - 14:00 • Sunday 07:00 - 11:00
Pasti, Pastizzi, Pizza, Pies...



Messaġġ mill-Kaxxier
Kyle Farrugia

Iż-żmien jgħaddi u ma jistenna lil ħadd, 
hekk naraw li diġà għaddiet sena oħra mill-
ħarġa tal-pubblikazzjoni ‘It-Titular’. Wara li 
l-festa tas-sena l-oħra kienet memorabbli 
bis-saħħa t’Ommna Marija, għal fatt li bħal 
snin oħra l-marċ tat-tielet tridu kien suċċess 
kbir fejn kien hemm diversi innovazzjonijiet 
ġodda. Nixtieq ngħid proset lil kull sezzjoni 
u għaqda għax għal sena oħra kellna festa 
mill-aqwa, fejn kulħadd ħadem u ċċelebra 
f’daqqa, ilkoll magħquda. 

Din hija t-tielet sena tiegħi li qed nagħmel 
parti minn din is-Sezzjoni u nħossni kburi 
ferm li ser inkompli nagħti l-kontribut 
tiegħi. Personalment, lili f’dawn it-tliet snin 
t’esperjenza u responsabbiltà, għenuni 
nikber u nimmatura ħafna fejn jidħlu 
deċiżjonijiet kif ukoll fil-ħajja personali 
tiegħi. Minn hawnhekk nieħdu din 
l-opportunità biex inħeġġeġ żgħażagħ oħra 
biex jingħaqdu ma’ din is-sezzjoni b’passat 
grandjuż, fejn bil-ħila u determinazzjoni, 
irnexxielna niksbu diversi unuri. 

Fost dawn l-unuri, wieħed ma jistax ma 
jsemmix il-Presepju Ħaj li kien ta’ suċċess 
assolut u n-nies ta’ kull sena jiġu jsaqsu 
għalih. Wieħed però għandu jifhem li 
proġett bħal dak huwa diffiċli ħafna li jsir 
ta’ kull sena u għalhekk waqt l-attività li 
qed norganizzaw dan l-aħħar fi żmien il-
Milied, ‘Milied Imdawwal’, issir annimazzjoni 
ta’ parti mill-grotta sabiex xorta waħda 
ndaħħlu xena żgħira, l-iktar importanti, dik 
tal-presepju. 

F’din l-attività l-pjazza tingħata dehra 
differenti mis-soltu permezz ta’ armar u 
dawl imdawwar mal-pjazza kollha. 

Matul is-sena kollha apparti l-attività tal-
Milied, is-Sezzjoni Żgħażagħ dejjem ikollha 
diversi attivitajiet oħra, fosthom ta’ minn 

isemmi l-‘Car Wash’ ġewwa l-pjazza tar-
raħal, il-‘Playstation Tournaments’ u diversi 
ikliet ġewwa s-Sede tas-Soċjetà. Dawn 
huma ftit mill-attivitajiet li din is-Sezzjoni 
torganizza matul is-sena għaliex din hija 
sezzjoni li taħdem matul is-sena kollha. 

Nirringrazzja lill-membri tal-kumitati 
preċedenti li dejjem ħadmu u stinkaw 
biex jgħollu isem is-Sezzjoni Żgħażagħ. 
Huwa wkoll id-dover tiegħi li nħeġġiġkom 
kif ukoll nirringrazzjakom għal għotjiet 
ġenerużi tagħkom għaliex li kieku ma 
tkunux intom il-benefatturi u l-partitarji, 
ma tkunx tista’ tittella’ festa ta’ livell għoli 
bħalma nagħmlu ta’ kull sena. 

Issa b’wiċċi minn quddiem qed inħares lejn 
il-ġimgħa tal-festa, hekk kif qegħdin ftit 
xhur ’il bogħod. Il-preparamenti bdew u 
għaddejjin ġmielhom. 

Nistedinkom biex tingħaqdu magħna 
sabiex niċċelebraw din il-festa bi kbir. 
Festa li aħna norganizzaw f’isem il-Patruna 
tagħna Santa Marija. Nixtieq inħeġġeġ 
iktar żgħażagħ sabiex jingħaqdu magħna 
u jkomplu jaħdmu b’determinazzjoni 
lejn il-festa titulari, lis-soċji u partitarji 
li jikkoperaw billi jattendu l-attivitajiet 
organizzati mis-Soċjetà. 

Grazzi lil Ommna Marija Santissima li 
dejjem iżżommna taħt il-ħarsien tagħha!

Sezzjoni Żgħażagħ Santa Marija L-Imqabba Est 1993

9



M
A
TT

IA
 P

RE
TI

 S
Q

U
A
RE

, 
ZU

RR
IE

Q
 

Te
l:
 2

77
91

32
5 

 e
m
ai
l:
 k

ri
st

ia
nn

es
ta

ti
on

er
y@

gm
ai
l.
co

m

Fo
r 

al
l 
yo

ur
 s

ta
ti
on

er
y 

ne
ed

s,
 b

oo
ks

, 
gi
ft

s,
 g

re
et

in
g 

ca
rd

s,
 …

..
 

  
Ph

ot
oc

op
yi
ng

 -
 B

in
di
ng

 -
 L

am
in
at

io
n 

- 
Bo

ok
 C

ov
er

in
g 



Sena wara l-oħra reġa’ wasal iż-żmien 
li aħna ż-żgħażagħ inżommu kuntatt 
magħkom, permezz tal-ħarġa ta’ kull sena 
‘It-Titular’. Hawnhekk naraw ix-xogħol 
impenjattiv li jkun għaddej matul is-sena 
b’risq il-festa tant għażiża għalina. 

Nixtieq l-ewwel nett ngħid prosit 
lis-Sezzjoni Żgħażagħ preċedenti tal-
ħidma sħiħa tagħhom tul is-sena l-oħra, 
speċjalment fit-Tielet Tridu fejn għal darba 
oħra kellna xow spettakolari u uniku 
ġewwa raħalna. Xow ta’ livell. Nirringrazzja 
ukoll lill-membri li nagħqdu fis-Sezzjoni 
Żgħażagħ din is-sena. Flimkien naħdmu 
id f’id sabiex niċċelebraw il-festa tal-
Assunta, fejn m’għandhiex dubju li ser 
ikunu qed nagħmlu kulma nistgħu sabiex 
inkomplu nkabbru l-festa tagħna. Nixtieq 
nirringrazzja lilkom il-partitarji tas-sapport 
u li dejjem tattendu għall-attivitajiet li 
nkunu qegħdin intellgħu matul is-sena. 

L-għan prinċipali tas-Sezzjoni Żgħażagħ 
huwa li tkun attiv matul is-sena, taħdem 
għall-Festa Titulari li hija tant għal qalbna. 
Minkejja l-impenji kollha li jkollhom 
iż-żgħażagħ matul il-ġurnata, min fuq 
xogħol u min minħabba studju mhux 
dejjem tkun faċli. Imma minkejja dan 
kollu s-Sezzjoni Żgħażagħ ma waqfet 
qatt u baqgħet għaddejja matul dawn 
is-snin kollha. Il-membri ta’ din is-Sezzjoni 
dejjem kellhom l-element ta’ sagrifiċċju li 

huwa essenzjali sabiex din is-sezzjoni tkun 
dejjem ta’ suċċess. 

Għaldaqstant wara li ntlaħaq il-kumitat, 
bdejna naħdmu biex intellgħu attività 
wara l-oħra mingħajr telf ta’ ħin. Uħud 
mill-attivitajiet li saru diġà matul din is-
sena kienu, l-‘Fun Day’ li kienet tikkonsisti 
minn ġurnata ‘Playstation Tournament’ 
u ‘Car Wash’, ikla ġewwa l-każin, kif ukoll 
‘Milied Imdawwal’ li jkun tmiem il-ġimgħa 
mimli attivitajiet marbutin mal-Milied. 
Wara dawn l-attivitajiet jibda l-ħsieb u 
l-preparamenti fuq is-‘Serata Karnivaleska’ 
kif ukoll is-‘Semana Santa’ u d-dramm 
ġewwa s-sottoterran tal-każin li jittella’ 
mill-istess membri tas-Sezzjoni Żgħażagħ. 
Ma’ dawn l-attivitajiet hemm iktar li intom 
il-partitarji tattendu bi ħġarkom għalihom. 
Dawn l-attivitajiet iwasluna għal-qofol 
tal-ħidma żagħżugħa fil-ġimgħa tal-festa 
speċjalment fit-13 ta’ Awwissu, b’marċ 
oriġinali u uniku f’raħalna. Dan kollu 
jsir f’ġieħ l-Assunta, il-Patruna tagħna 
l-Imqabbin! 

Messaġġ 
mill-Viċi President

Michela Ellul

Messaġġ mill-Viċi Segretarju
Pierre Farrugia

Iż-żmien jgħaddi u ma jistenna ‘l ħadd! 
Hekk ġara fil-każ tiegħi filli tifel żgħir fil-
klabb tat-‘Tfal tat-Titular’ u xi snin wara 
adoloxxent fil-klabb tal-adoloxxenti il-‘Go 
Reds’ u llum it-tieni sena tiegħi fil-Kumitat 
tas-Sezzjoni Żgħażagħ. Wara l-esperjenza 
li kelli s-sena l-oħra, li kienet esperjenza 
ġdida u li ma jiddispjaċini xejn li dħalt 
għaliha. 

Din is-sena rġajt dħalt sabiex inkompli 
naħdem id f’id ma’ sħabi tal-Kumitat u 
nagħti sehmi f’diversi attivitajiet li ttella’ 
s-Sezzjoni Żgħażagħ. Dan għaliex din 
is-Sezzjoni hija attiva sena sħiħa, dejjem 
għaddejja bl-attivitajiet. Fost l-attivitajiet 
li ttella’ din is-sezzjoni huma l-‘Car Wash’ u 
l-‘Playstation Tournaments’, diversi ikliet u 
attivitajiet marbuta maż-żmien tas-sena li 
nkunu qegħdin niċċelebraw bħal Milied u 
l-Għid il-Kbir. 

Matul is-sena, apparti ntellgħu diversi 
attivitajiet u ngħinu gruppi oħra fi ħdan 
is-Soċjetà, nkunu qegħdin nippreparaw 
diversi affarijiet għal żmien il-festa. Fil-
festa nnsarfu sena ħdima u impenn, fejn 
is-sagrifiċċji u l-isfidi jagħtuna riżultat fl-
unika marċ oriġinali ġewwa raħalna. 

Minn qalbi nixtieq nirringrazzja lilkom 
il-partitarji tal-għajnuna kollha li tagħtuna 
tal-konkorenza sabiħa waqt l-attivitajiet. 

Sezzjoni Żgħażagħ Santa Marija L-Imqabba Est 1993

Iż-żmien gerbeb! Għaddiet sena oħra, 
ingħaqad kumitat tas-Sezzjoni Żgħażagħ 
ieħor. Din is-sena qed nerġa’ nagħmel 
parti min din is-Sezzjoni, grupp ta’ 
żgħażagħ ħabrieka li ma jaqtgħux 
qalbhom mill-ostakli li jsibu quddiem 
wiċċhom u li dejjem iġibu suċċessi fi ħdan 
din is-Soċjetà. Din hija sena ta’ ħidma u ta’ 
impenn għaliex l-attivitajiet li jittellgħu 
matul is-sena jinvolvu ħafna xogħol u 
ħidma.

Dan huwa kollu xogħol volontarju u li 
jinvolvi ħafna sagrifiċċju. Hekk kif illum 
il-ġurnata aktar minn qatt qabel, in-nies 
voluntiera u n-nies dilettanti tal-festa qed 
jonqsu. Dan minħabba l-ħajja mgħaġġla 
u ż-żieda fit-teknoloġija dejjem tiżdied u 
hekk iż-żgħażagħ m’għadhomx bħalma 
kienu dari jiltaqgħu u jaħdmu għall-festa 
tar-raħal. Minħabba dan il-fatt, il-problema 
ta’ finanzi dejjem tikber. Għalhekk bħala 
Sezzjoni Żgħażagħ, qegħdin naħdmu id 
f’id sabiex inkomplu nkabbru isem din 
is-Soċjetà tant għal qalbna u permezz tal-
ħafna attivitajiet li ntellgħu matul is-sena 
jirnexxilna ntellgħu festa kbira, unika u 
memorabbli bħalma dejjem kellna. Issa li 
qegħdin ftit xhur ’il bogħod mill-festa ta’ 
Santa Marija, wasal iż-żmien li niffukaw 

fuq dik il-ġimgħa tant għażiża għalina 
l-Imqabbin, fejn il-ħidma tagħna tilħaq 
il-qofol tagħha. 

Nixtieq nagħlaq dawn il-kelmtejn billi 
nirringrazzja lil dawk kollha li b’xi mod 
jew ieħor jgħinuna kemm fiżikament 
kif ukoll finanzjarjament. Minn hawn 
hekk nixtieq inħeġġeġ aktar żgħażagħ 
biex jikkooperaw magħna u jtuna 
l-għajnuna, billi jattendu għal attivitajiet 
li norganizzaw għal bqija tas-sena, biex 
flimkien inkunu nistgħu niċċelebraw 
festa tal-għola livell. Nixtieq ngħid grazzi 
wkoll lil dawk li jattendu bi ħġarhom 
għall-attivitajiet li aħna norganizzaw 
għaliex b’hekk tkunu qegħdin tgħinuna 
finanzjarjament, kif ukoll tagħmlulna 
kuraġġ biex nkunu nistgħu nkomplu 
norganizzaw iktar attivitajiet li jsiru Ad 
Unur SANTA MARIJA. 

Messaġġ 
mill-Viċi Kaxxier

Luke Micallef

Din hija r-raba’ sena tiegħi li nagħmel parti 
mill-Kumitat tas-Sezzjoni Żgħażagħ Santa 
Marija, fejn din is-sena qiegħed fil-kariga 
relatata mat-teknoloġija. Fil-ħajja tal-lum 
il-ġurnata mdawrin b’oġġetti teknoloġiċi, 
għalhekk huwa ta’ użu kbir għalina sabiex 
nużawhom. 

Permezz tal-Kummissjoni WEB, qegħdin 
inwasslu l-ħajja tal-każin fuq il-mezzi 
soċjali, li dawn jiġu aġġornati ta’ spiss. 
Apparti hekk qegħdin niddokumentaw 
kif raħalna mbiddel u fforma kif nafuh 
illum il-ġurnata. Ma jonqosx ukoll il-ġbid 
ta’ filmati u ritratti tal-ħidma kontinwa fil-
każin, li verament hija Soċjetà attiva s-sena 
kollha. 

Iżda fil-ħajja mhux kollox ward u żgħar 
u żgur ma kinitx l-ewwel darba f’dawn 

l-erba’ snin li kont ser nirreżenja minħabba 
impenji oħra fosthom l-iskola. Però wara 
l-ħafna sagrifiċċju li kull membru jagħti, 
ikun hemm is-sodisfazzjoni li fil-każ tal-
Kumitat taż-Żgħażagħ huwa l-marċ tat-
tielet tridu. Bla dubju ta’ xejn, min xi darba 
jew oħra kien parti min din is-Sezzjoni 
jista’ jikkonferma kemm fih sagrifiċċji, iżda 
fl-aħħar mill-aħħar qegħdin nagħmlu dan 
f’ġieħ il-Madonna maħbuba tagħna, Santa 
Marija. 

Messaġġ 
mid-Direttur tat-teknoloġija

Matthew Ghigo

Teżor Il-Bidwi 
Ħaxix dirett mil-bidwi 

Triq il-Konvoj ta’ Santa Marija, Mqabba 
Mob: 99267341, 79277743

Dun ÌuΩepp Zammit Street
Ûurrieq - Malta. Tel: 2168 0760

Business Hours:
Monday to Friday: 9.00a.m. - 12.00p.m.
                             4.00p.m. - 7.00p.m.
Wednesdays & Saturdays : Half Days

Carabott Jewellers

Din is-sena hija sena impenjattiva u ta’ 
ħidma għalija, dan minħabba li kelli 
l-opportunità li nidħol għall-ewwel darba 
bħala membru fil-Kumitat tas-Sezzjoni 
Żgħażagħ. Minn dejjem kelli x-xewqa li 
nkun parti mill-istess Kumitat. 

Il-festa ta’ Santa Marija hija għal qalbi 
ħafna. Għalhekk iddeċidejt li nidħol fis-
Sezzjoni Żgħażagħ sabiex inkun nista’ 
ngħin fil-attivitajiet u l-preparamenti li 
jwassluna fil-festa tant għal qalbna. Matul 
is-sena jiġu organizzati diversi attivitajiet, 
bħal dawk kulturali, sportivi u soċjali, li 
minbarra li jagħtuk sodisfazzjon kull darba 
li attività tkun suċċess. Bħala żgħażagħ 
mhux dejjem tkun faċli għax fid-dinja tal-
lum kulħadd ikollu l-impenji tiegħu, min 
fuq xogħol u min fuq studju, imma dejjem 
naħdmu id f’id u nifhmu lil kulħadd biex 

b’hekk dejjem ilħaqna l-għanijiet tagħna. 

Iż-żmien għaddej u s-sena ta’ dan il-
kumitat qed tiġi fi tmiem ukoll, għalhekk 
qegħdin ftit xhur ‘il bogħod mill-festa, 
fejn naħsdu l-frott ta’ sena ħidma fil-marċ 
tat-Tielet Tridu fejn joħroġ l-aqwa element 
taż-żgħażagħ, b’sorpriżi uniċi minn sena 
għal oħra. Għalhekk nirringrazzja lilkom 
il-partitarji tal-għajnuna u l-kuraġġ li 
tagħmlulna sabiex nkomplu naħdmu. 

Messaġġ mill-Viċi Direttur 
tat-Teknoloġija 

Jeremy Buttigieg





Jien ġejja minn familja li jħobbu ħafna 
l-Festa ta’ Santa Marija u għalhekk ma 
nistax jien ma nkunx inħobb din il-festa 
hekk tant kbira. Minn dejjem kienet ix-
xewqa tiegħi ili nagħti l-kontribut tiegħi 
ħalli ngħin biex inkomplu nkabbru l-festa 
u niċċelebraw festa kif jixraq lill-Padruna 
tagħna Santa Marija, u għalhekk din 
is-sena ddeċidejt li nidħol nagħmel parti 
mis-Sezzjoni Żgħażagħ ta’ din is-Soċjetà. 
Nista’ ngħid li din hija esperjenza sabiħa 
ħafna u hija ta’ sodisfazzjon kbir għalija 
għax inħossni qed nagħmel xi ħaġa għall-
festa. 

Biex niċċelebraw festa tant kbira jirrikjedi 
ħafna xogħol u spejjeż. Aħna ngħinu billi 
norganizzaw diversi attivitajiet biex bihom 
inkunu nistgħu niġbru l-fondi ħalli nkunu 
nistgħu nużawhom b’mod xieraq għall-
festa. Ma nistgħux ma nsemmux il-pittura 
fl-entratura tas-Sede tas-Soċjetà li nġabret 
mis-Sezzjoni Żgħażagħ.

Matul din is-sena ġew organizzati diversi 
attivitajiet u li kienu ta’ suċċess. Kien pjaċir 
tiegħi li nagħti daqqa t’id f’kull attività 
għax b’hekk inkun qed nagħti l-kontribut 
tiegħi ħalli flimkien ma’ żgħażagħ bħali 
norganizzaw festa kbira oħra. Barra minn 
hekk din l-esperjenza tgħallimni nikber 
iktar u nitgħallem mill-ideat ta’ żgħażagħ 
oħra bħali. Minn hawnhekk inħeġġeġ lil 
żgħażagħ bħali li hija għal qalbna l-Festa 
ta’ Santa Marija ħalli nsibu l-ħin u kulħadd 
jagħti l-kontribut tiegħu ħalli nieħdu 
sodisfazzjon li nkunu tajna l-għajnuna 
tagħna għal diversi opri u festa kbira u 
unika.

Kelmtejn mill-PRO
Maria Ghigo 

Nixtieq nibda dan il-messaġġ billi ngħid 
grazzi lil dawk kollha li ħadmu u ma 
qatgħux qalbhom mill-ostakli li sabu 
quddiem wiċċhom biex din is-Sezzjoni 
tibqa’ dejjem minn ta’ quddiem u lilkom 
il-partitarji tal-fiduċja u l-konkorrenza 
f’kull attività li nagħmlu bħala Sezzjoni 
Żgħażagħ li tkompli timmotivana sabiex 
nibqgħu norganizzaw aktar attivitajiet. 

Il-Festa ta’ Santa Marija minn dejjem 
kienet parti kbira minn ħajti. Dan għaliex 
minn mindu kont żgħir kont nattendi 
l-klabb tat-‘Tfal tat-Titular’ u iktar tard 
fil-klabb tal-adoloxxenti. Issa kien wasal iż-
żmien li nagħmel parti wkoll mis-Sezzjoni 
Żgħażagħ. Kull sena li persuna tagħmel 
parti mill-kumitat, hija sena ta’ ħidma, 
sagrifiċċji u mpenn, iżda l-iktar ħaġa li ġġib 
magħha din is-sena hija s-sodisfazzjon 
kbir wara kull attività li tkun ta’ suċċess. 
Huwa għalhekk li din is-sena rġajt dħalt 
sabiex inkompli naħdem ma’ sħabi tal-
kumitat id f’id għal għan wieħed biex 
inkomplu ngħollu isem is-Soċjetà tagħna 

b’attivitajiet oriġinali li jressqu lejn raħalna 
mhux biss nies midħla tal-każini u l-festi, 
iżda anke nies b’passatempi differenti. 

Ftit żgħira minn dawn l-attivitajiet li 
ntellgħu matul is-sena huma l-‘Car Wash’ 
ġewwa l-pjazza tar-raħal flimkien mal-
‘Playstation Tournament’, Milied Imdawwal 
u l-ikliet fis-sede tas-Soċjetà bħall-ikla tar-
‘Rib-eye’. Dawn l-attivitajiet iwasluna għall-
uniku tielet tridu, marċ bi briju organizzat 
ġewwa r-raħal tagħna. Fejn f’dan il-jum 
jissarraf is-sagrifiċċju u l-qofol ta’ sena 
ħidma bla waqfien. Għalhekk flimkien 
inħarsu ’l quddiem lejn festa kbira oħra Ad 
Unur Santa Marija. 

Messaġġ mill-Membru
Karl Ellul

Dawn il-kelmtejn nixtieq nibdiehom 
billi ngħid kemm jien grat li nagħmel 
parti minn din is-soċjetà b’tant storja ta’ 
suċċess u unuri. Għaldaqstant, din is-sena 
rġajt qiegħed nagħti s-sehem tiegħi biex 
flimkien ma’ sħabi tal-kumitat naħdmu 
lkoll flimkien sabiex inkomplu nkabbru 
isem is-Soċjetà tant għażiża għalina. 

Wara s-suċċess li kellna fil-festa li għaddiet, 
fejn l-innovazzjoni u l-oriġinalità, id-dawl 
u n-nar, iżżewqu flimkien b’xow uniku 
fil-marċ tat-Tielet Tridu. Kellna festa kbira 
mżewqa minn kull att, fejn kull fergħa fi 
ħdan is-soċjetà ħadmet id f’id biex ittellat 
festa li tagħti ġieħ lil Imqabbin. 

Bħal kull sena, illum aktar minn qatt qabel, 
il-problema taż-żgħażagħ fis-Sezzjoni 
Żgħażagħ dejjem tikber minħabba l-fatt li 
nies volontiera u żgħażagħ dilettanti tal-
festa qed jonqsu għax il-ħajja tal-lum saret 
wisq mgħaġġla u kulħadd jkollu l-impenji 
tiegħu. 

Għaldaqstant, sabiex ikollok festa ta’ 
livell għoli bħalma dejjem naħdmu biex 
ikollna, il-ħidma ma tiqafx. Wara li twaqqaf 
il-kumitat, bdejna sena t’attivitajiet, fost 
l-attivitajiet li għaddew kellna ‘Fun Day’ 

li tikkonsisti f’ ‘Car Wash’ u ‘Playstation 
Tournament’, fl-okkażjoni tal-Milied 
organizzajna l-attività ta’ kull sena 
‘Milied Imdawwal’, Pool Tournament u 
Darts Tournament. Dawn kienu xi wħud 
mill-attivitajiet li għaddew u fadal iktar 
attivitajiet għalikom il-partitarji li tattendu 
għalihom bi ħġarkom sabiex iwasslu 
għal-festa tal-Assunta, fejn jissarraf is-sena 
ħidma bla waqfien tagħna ż-żgħażagħ. 

Qegħdin ftit xhur biss ’il bogħod minn 
li niċċelebraw flimkien il-Festa Titulari 
Santa Marija, li hija tant għażiża għalina. 
L-appoġġ lis-Sezzjoni Żgħażagħ sabet 
minnkom is-soċji u partitari matul il-ħidma 
li wettaqna kien wieħed ta’ kuraġġ, u 
persważ li dan se nkomplu nsibuh fikom 
fil-ġimgħat u x-xhur li ġejjin… u ta’ dan 
minn qalbi nirringrazzjakom.

Messaġġ mill-Membru
Sharun Urpani

Għat-tielet sena konsekuttiva s-Sezzjoni 
Żgħażagħ Santa Marija ser terġa’ 
torganizza d-dramm qasir ġewwa 
l-kantina tal-każin. Din hija attività li 
evolviet matul is-snin fejn, fis-sena 
2008 kienet saret rappreżentazzjoni 
taċ-ċenaklu, u baqgħet issir għal 3 snin 
konsekuttivi. Wara dawn it-3 snin, iċ-
ċenaklu ħaj kien waqaf isir għal 7 snin u 
kien propju fis-sena 2017 li l-kumitat ta’ 
dik is-sena ddeċieda li jerġa’ jagħmel iċ-
ċenaklu ħaj fil-kantina, biss din id-darba 
taħt forma ta’ dramm qasir.

Ma kinitx faċli, għax ried isir ħafna xogħol 
fil-kantina biex dan id-dramm isir iżda 
bil-għajuna ta’ diversi partitarji kien sar 
u deher biċ-ċar li n-nies kienu għatxana 
għalih. Dan kompla jimliena b’kuraġġ 
u s-sena li għaddiet fl-okkażjoni tal-25 
sena mit-twaqqif tas-Sezzjoni Żgħażagħ 
iddeċidejna li nagħmlu dramm aktar 
kontemporanju, u daħħalna fih l-element 
modern fejn żewwiġna l-passjoni ta’ 
Sidtna Ġesù Kristu, ma sitwazzjonijiet 
li jiġru madwarna llum. Dan id-dramm 
bl-isem ta’ “Aħna Nsara?!” nistgħu ngħidu 

li ntlaqa’ tajjeb ħafna u kkonkorrew ħafna 
nies anke minn barra r-raħal, b’kollox saru 
28 rappreżentazzjoni tiegħu.

Din is-sena ser inkomplu nibnu fuq din 
l-idea. Tajjeb ngħidilkom li l-ħsieb u l-kitba 
ta’ dan id-dramm bdew minn Ottubru. 
Sejrin naqbdu aktar temi u tbatijiet tal-
ġurnata u permezz tagħhom naraw kif 
ċertu tbatijiet u sitwazzjonijiet li ġraw 
il-fuq minn elfejn sena ilu għadhom jiġru 
llum b’mod differenti. It-titlu magħżul 
għal darba oħra hija l-mistoqsija” Fejn 
hu Alla?!” li meta nkunu għaddejjin minn 
żmien ħażin żgur li tiġina f’moħħna. Dan 
id-dramm se jkun ta’ madwar 25 minuta, 
maqsum f’disa’ xeni differenti, xeni li fihom 
ser naraw il-passjoni li għadda minnha 
Sidna Ġesù Kristu u passjoni li minnha 
ngħaddu aħna fiż-żminijiet tal-lum! Tajjeb 
ngħidu li dan id-dramm ser ikun mingħajr 
ħlas. Għalekk nistendinkom biex tiġu 
taraw dak li preparajna għalikom u b’hekk 
tkomplu timlewna b’kuraġġ biex nibqgħu 
nagħmlu attivitajiet varji matul is-sena 
kollha.

Fejn Hu Alla?!

“Iddeċidejna li nagħmlu 
dramm aktar kontemporanju”

Għat-tlettax-il sena konsekuttiva din 
is-sena, ħa terġa’ tittella’ l-wirja unika 
Spanjola, ‘Il-Ġimgħa Mqaddsa fi Spanja’, 
wirja li llum saret popolari ħafna fil-gżejjer 
tagħna. 

Kull sena jiżdiedu ħafna affarijiet ġodda 
relatati ma’ din il-wirja, fejn issir ukoll xi 
restawr. Din is-sena xejn inqas mis-soltu. 
Il-vara kbira tal-Aħħar Ċena ħa tkun 
lesta minn kollox, fejn saritilha faldrappi 
ġodda tal-bellus aħmar skur irrakkmat 
b’disinji sbieħ u eleganti li jiġbdu l-għajn, 
ħa jiżanżnu wkoll erba’ gandelabri bix-
xemgħat ħomor, fil-kantunieri tal-pedistall 
jew tronos tagħha. Ħafna mill-faldrappi 
kuluriti varji, ħa jieħdu xejra ferm rikka 
għax ħa jiġu mżejnin b’ħafna rakkmu fin 
tad-deheb, fidda u tal-kulur. Dawn ser 
ikunu lesti kollha s-sena d-dieħla. Saru 
żewġ ilbiesi ġodda rrakkmati bid-deheb, 
waħda ħamra tal-bellus għal Ġesù tas-
sentenza u l-oħra ta’ lama bajda għal 
Ġesù ta’ quddiem Erodi. Il-libsa tad-Duluri 
tal-vara tal-inżul mis-salib ġiet irrestawrata 
billi żdied ammont kbir ta’ rakkmu fuq il-
mantell vjola u saret libsa ġdida tal-bellus 
iswed għall-istess statwa. 

Inxtraw ukoll xi qlub ġodda tal-metal 
għall-vari tad-dulurijiet. Statwa oħra li ġiet 
ukoll irrinovata hija dik tad-Duluri tal-vara 
l-kbira li hija b’10 personaġġi, din id-
Duluri ġiet isbaħ milli qatt kienet, b’ħafna 
ornamenti addattati fuq il-mantell u l-libsa 
tagħha. Ġiet ukoll imsebħa l-libsa vjola tar-
Redentur tal-vara jew paso tal-Veronika. 

Nathalie Azzopardi ħa tirregola lill-wirja 
tagħna, statwa tad-Duluri fuq stil Spanjol 
libsa l-abjad bil-mantell ħamrani. Leonard 
Azzopardi ħa jaħdem pedestall ġdid 
għall-vara tal-Irxoxt bl-arkett mad-diversi 
pedestalli u bradelli ħa jiżdiedu iktar 
ornamenti artistiċi u diversi anġli. Din 
is-sena ħa jiġu inawgurati żewġ bandalori 
lifesize ta’ kulur aħmar, waħda bl-“S.P.Q.R” u 
l-oħra bi xbieha ta’ Ġesù “El-Prendimiento” 
ta’ Malaga, irrakkmati minni stess. Il-ħadid 
ta’ dawn il-Bandalori ħa jsir minn Bertu 
Farrugia. Dawn ħa jintramaw fl-intrata 
lussuża tal-Każin. Hemm il-ħsieb ukoll li 
jiżdiedu xi statwi oħra ġodda. Wieħed ħa 
jkun jista’ jara fuq il-Big Screen ħafna filmati 
u ritratti ġodda tal-purċissjonijiet li jsiru fil-
peniżola Spanjola fi żmien il-Ġimgħa tal-
passjoni, li huma tant popolari mad-dinja 
kollha għar-rikezzi u l-ġmiel li fihom. 

Minn qalbi nixtieq nirringrazzja lil dawk 
kollha li jkunu involuti f’din il-wirja. 

Kif qed taraw din is-sena bħas-soltu ħa 
jkollna wirja dinjituża u spettakolari. 
Imma fuq kollox wirja Reliġjuża għax fiha 
qed infakkru l-ikbar ġrajja tas-Salvazzjoni 
tagħna, ta’ meta s-salvatur tagħna Ġesù 
Kristu bata, miet u rxoxta għalina għax 
iħobbna u jridna salvi u qed infakkru wkoll 
id-Duluri t’Ommna Marija li batiet ma’ 
Binha Ġesù, Marija Koredentriċi, Marija 
s-Sultana tal-Matri. 

L-Għid it-Tajjeb lil Kulħadd.

“La Semana Santa Espana” 2019
Micheal Chetcuti 

Misraħ il-Fidwa, Mqabba (ħdejn il-bandli)

Tel: 2164 7381
All you need in one stop shop

Free delivery
Great choices on delicatessen, beverages, 

wines, detergents, etc.

Hair by Maria
• Blowdries
• Colour technique
• Latest cuts
• Brazilian treatments
• Keratin hair treatment
• Upstyles 

Maria Ciappara
Mob: 99833897

Żurrieq





Qabel nibda dan l-artiklu nixtieq 
nirringrazzja lis-Sezzjoni Żgħażagħ għal 
din l-opportunità li tawni biex nikteb dan 
l-artiklu. Sa mit-twaqqif tal-ewwel kumitat 
taż-żgħażagħ, l-iskop ewlieni ta’ din is-
sezzjoni kien li nkomplu nkabbru l-festa 
tant għażiża għalina anke fejn għandu 
x’jaqsam l-armar.

Qatt immaġinajt kamra tas-salott mingħajr 
purtieri? Dan nistgħu nikkumparawh 
mal-armar fil-festi tagħna l-Maltin. L-armar 
fil-Knisja u kif ukoll dak estern isebbaħ 
ir-raħal tal-Imqabba waqt li jkun qed 
jipprepara għaċ-ċelebrazzjonijiet tal-Festa 
Titulari. L-armar ikkulurit tal-festa jlibbes u 
jsebbaħ it-toroq tar-raħal tagħna fix-xahar 
ta’ Awwissu.

Bħalma tafu, erġajna qegħdin biss ftit 
xhur ’il bogħod mill-festa ta’ Santa Marija, 
il-Patruna tagħna l-Imqabbin. Iż-żmien 
jgħaddi u ma jistenna lil ħadd u hekk kif 
intemmet il-festa tal-2018 u l-armar kollu 
daħal lura fl-imħażen, evalwajna xi ħsarat 
li setgħu saru. 

Dan hekk kif matul il-ġimgħa tal-festa 
li għaddiet esperjenzajna temp xitwi li 
żgur ħadd ma kien qed jistennieh. Ix-xita 
li niżlet fit-13 ta’ Awwissu ħalliet ħsarat 
konsiderevoli fuq l-istatwi tal-appostli.

Għalhekk bdejna billi stabbilixxejna liema 
statwi kellhom il-bżonn urġenti ta’ restawr. 
Dan ir-restawr kompla ma’ dak li sar fl-
aħħar snin mill-artist Imqabbi, Rosario 
Zammit. Apparti l-istatwi tal-appostli, 

ħassejna l-bżonn li nkomplu bir-restawr 
tal-istatwi tal-anġli li nsibu fi Triq il-
Parroċċa. 

Bħala Għaqda tal-Armar imbarkajna fuq 
proġett ġdid li nirrestawraw il-pedestalli 
tal-anġli li nsibu fi Triq il-Parroċċa. Liema 
pedestalli oriġinarjament kienu nħadmu 
għall-ħabta tal-għoxrinijiet. Kien ilhom 
ftit snin mhux ħazin ma ssirilhom 
manutenzjoni. Ta’ min jgħid li dan mhux 
impenn faċli hekk kif il-pedestalli qegħdin 
jitqaxxru minn kull passata żebgħa li 
kellhom u jiġu xkatlati u rranġati l-partijiet 
li tkissru maż-żmien. 

Il-ħsieb tal-Għaqda tal-Armar huwa li 
jinbidlu wkoll il-pavaljuni ta’ din l-istess 
triq fejn avviċinajna diżinjatur biex jieħu 
ħsieb jagħmlilna disinn ta’ sett pavaljuni 
li jixirqu għal din it-triq li minnha tgħaddi 
l-istatwa ta’ Santa Marija.

Hekk kif qed nitkellem fuq id-drapp li 
jsebbaħ lir-raħal tal-Imqabba fil-Festa 
Titulari, irrid ngħid li qed jitkompla 
l-isfumar fuq il-pavaljuni li nsibu fi Triq 
Valletta. M’għandniex xi ngħidu, l-għaqda 
qed tkompli taħdem ukoll fuq aktar liedna 
u qegħdin jinbidlu numru ta’ fistuni.

Dan ix-xogħol bla dubju ma jistax isir 
mingħajr l-għajnuna ta’ ħafna li jgħinu 
kemm b’mod manwali kif ukoll b’mod 
finanzjarju. Inħeġġeġ aktar żgħażagħ 
jingħaqdu ma’ din l-għaqda biex inkomplu 
nkabbru u nsebbħu r-raħal tal-Imqabba 
fil-jiem tant sbieħ tal-Festa Titulari. 

“Ħidma bla waqfien biex nirrestawraw 
dak li ħallewlna ta’ qabilna”

Ian Camilleri 

 BUILDING 
YOUR VISION 

 

Siġġiewi Road, ta’ Kandja, L/O Mqabba. 

Tel: 2164 0957, Fax: 2164 1601, Mob: 9942 4689 

E-Mail: info@zahragroup.com.mt 

www.zahragroup.com.mt 

CONSTRUCTION WORKS,                                           
SUPPLIERS OF CONCRETE & CONCRETE BLOCKS, 

Armar 
għall-Festa



Michel Farrugia
Naħdmu Flimkien 
għar-Raħal tagħna

Kandidat għall-Elezzjoni
tal-Kunsill Lokali



Is-Santa Marija Youth Band hija l-ewwel 
u l-unika youth band rikonoxxuta fl-
Imqabba. Il-bidu tagħha seħħ fl-4 ta’ 
Diċembru 2015, wara li l-Banda Re 
Ġorġ V irċeviet għajnuna ta’ fondi mill-
Aġenzija Żgħażagħ. B’hekk, bis-sostenn 
kontinwu tal-Kumitat Eżekuttiv flimkien 
mas-Surmast Direttur Mro David Agius, 
twaqqfet is-Santa Marija Youth Band 
mimlija enerġija ta’ bandisti żgħażagħ 
tal-post. L-għan huwa li tikkumplimenta 
lill-banda ewlenija filwaqt li tkun aktar 
iffukata fuq l-element żagħżugħ u 
sservi ta’ inkoraġġiment għall-allievi li 
kontinwament jattendu għat-tagħlim 
tal-mużika fis-sede tagħna. It-tmexxija 
tas-Santa Marija Youth Band hija wkoll 
żagħżugħa, f’idejn l-assistent surmast 
Imqabbi tal-Banda Re Ġorġ V, Mro René 
Camilleri. 

L-ewwel impenn mużikali ta’ din il-Youth 
Band seħħ fil-Youth Village organizzat 
mill-Aġenzija Żgħażagħ, nhar it-13 ta’ 
Diċembru 2015 ġewwa Santa Venera. 
Wara, il-King George V Youth Band kienet 
impenjata mal-Banda Re Ġorġ V għal 

kunċert tal-ogħla livell li ttella’ fl-okkażjoni 
tal-għaxar edizzjoni ta’ La Semana Santa 
fl-Imqabba. Riċentament, nhar it-2 ta’ 
Diċembru 2018 is-Santa Marija Youth Band 
ħadet sehem fl-attività Milied Imdawwal 
organizzata mis-Sezzjoni Żgħażagħ Santa 
Marija, b’daqq ta’ innijiet tal-Milied li 
ntlaqgħu tajjeb ħafna min-nies preżenti. 

Bħala pjanijiet futuri, is-Santa Marija 
Youth Band mistennija żżid in-numru ta’ 
mużiċisti grazzi għal studenti promettenti 
li qegħdin jitgħallmu fi ħdan l-iskola 
tal-mużika tagħna, filwaqt li għall-ewwel 
darba tieħu sehem fil-festa Titulari ta’ din 
is-sena. 

Bħala sezzjoni żgħażagħ inħeġġu iktar 
tfal u żgħażagħ biex jibdew it-tagħlim 
mużikali li jsir bla ebda ħlas fi ħdan 
l-iskola tal-Banda Re Ġorg V, sabiex b’hekk 
ikollhom l-opportunità unika ġewwa 
l-Imqabba li jiżviluppaw iktar it-tagħlim 
mogħti lilhom billi jingħaqdu ma’ din 
il-Youth Band. Min hu interessat, jagħmel 
kuntatt fuq info@santamarija.com. Ad 
Multos Annos Santa Marija Youth Band!

Santa Marija Youth Band
René Camilleri

Il-ħsieb kien beda lura meta konna qed 
nippreparaw għaċ-ċelebrazzjonijiet tal-20 
sena anniversarju. Il-kumitat ta’ dak iż-
żmien konna ħsibna fuq diversi attivitajiet 
u opri biex infakkru dak l-anniversarju 
bl-aħjar mod. Dak iż-żmien konna 
embarkajna fuq il-proġett tad-dawl mal-
faċċata tal-każin, kif ukoll l-għeluq tas-Sala 
Marija Assunta mill-għadd ta’ pittura. 
Minn hemm beda l-ħsieb li tkun xi ħaġa 
sabiħa li fl-anniversarju tal-fidda, il-25 sena 
anniversarju, nagħmlu l-intrata tal-każin 
bil-pittura wkoll.

Konna nafu li kienet ħolma diffiċli ħafna 
minn diversi fatturi. B’hekk mill-ewwel 
li-kumitati ta’ bejn 20 u l-25 sena bdew 
jiġbru u jintrefgħu fondi biex din il-ħolma 
jew possibilment xi opra oħra tkun tista’ 
tirnexxi.

Ngħid il-verità kien hemm xi żmien fejn 
dan il-proġett konna ħsibna li tant hu 
diffiċli li ħsibna li mhux ser ikun possibbli li 
jsir għal dan l-anniversarju. Biss bis-saħħa 
tal-Madonna, li żgur li dejjem kienet qed 
tigwidana, il-proġett reġa’ ġie diskuss 
mil-ġdid bejn diversi membri kemm mill-
kumitat taż-żgħażagħ, kif ukoll oħrajn 
li ma kinux għadhom fil-kumitat taż-
żgħażagħ u minn hemm indunajna kemm 
dan il-proġett kien fuq moħħ kulħadd 
u kien ix-xewqa ta’ ħafna nies li xtaqu li 
l-proġett tal-pittura għandu jkun il-
proġett prinċipali għal dan l-anniversarju 
tant prestiġġjuż.

B’ħerqa kbira biex isir dan il-proġett, ma 
ssaportejniex ħafna biex nitkellmu fuq 

dan il-proġett ma’ persuni li huma tal-
mistier biex naqsmu l-ideat u naraw x’l-
aħjar li jsir. Il-fehma kienet li ridna nkunu 
ċerti li nagħmlu proġett li jmur mal-binja 
tas-sede tas-soċjetà kemm bħala każin 
kif ukoll bħala Palazz. Ridna nkunu ċerti li 
jkun proġett li jikkumplimenta l-kamra li 
nsejħulha tal-Kumitat fejn din diġà kienet 
impittra b’rifreski mas-saqaf, kif ukoll 
mas-Sala Marija Assunta. Ridna naraw 
ukoll li jkun proġett li jrid imur għal ġo 
intrata ta’ każin għalhekk, il-ħsieb mill-
ewwel mar li għandna nkellmu pittur li 
hu b’esperjenza kbira u għalhekk l-għażla 
kienet awtomatika li nkellmu l-pittur ta’ 
kapaċità kbira Pawlu Camilleri Cauchi.

Mingħajr ma nħela ħafna ħin ġiet diskussa 
din l-idea mal-uffiċjali tal-Kumitat Ċentrali 
biex nagħmlu kuntatt mal-pittur. Minn 
hemm bdejna nagħtu l-ħsibijiet tagħna, 
ritratti tas-saqaf tal-entratura u tal-pittura 
tal-kamra tal-kumitat. Ftit ġimgħat wara 
ltqajna ġewwa l-każin mal-pittur u nistgħu 
ngħidu li ngħata bidu għal dan il-proġett. 
Ħriġna l-ideat ta’ kif se jsir u jekk hux 
possibbli li jsir għall-anniversarju tal-25 
Sena Żgħażagħ.

Sewwa sew qrib il-Milied ftehemna erba’ 
żgħażagħ biex niltaqgħu biex nieħdu 
l-qisien u nagħmlu mollijiet biex ikunu 
jistgħu jittieħdu Għawdex għand il-pittur, 
biex ikun jista’ jibda. Niftakar li konna 
ltqajna kmieni ħafna biex inkunu nistgħu 
narmaw scaffolding u nieħdu l-qisien 
eżatti nkunu nistgħu nagħmlu l-mollijiet 
bil-kwiet waqt li l-każin ikun magħluq. 

Il-Proġett 
tal-25 Sena Sezzjoni Żgħażagħ

Joseph Briffa 

Mill-bidu l-ħsieb kien li nagħmlu anġli 
jżommu bust u dekorazzjonijiet sabiex 
jikkumplimenta. Il-ħsieb tal-bust kienu 
mill-ewwel li jirrappreżentaw l-arma 
tas-soċjetà, tal-Madonna, tal-Imqabba 
u ta’ Malta. Għall-ħsieb taċ-ċentru ma 
konniex konvinti li nibqgħu telgħin 
b’dekorazzjonijiet u xi anġli, imma l-ħsieb 
u x-xewqa mill-ewwel dehret li jekk kien 
possibbli ssir Santa Marija biex tkun 
fiċ-ċentru tal-proġett. Ridna nitkellmu 
mal-pittur u l-ħsieb għoġbu ferm u qalilna 
li kien imur mad-dekorazzjonijiet li kellu 
f’moħħu u anke mal-entratura tal-każin.

Apparti l-pittura ridna wkoll induru dawra 
l-irħamar li kien diġà hemm fl-intrata biex 
il-proġett ikun komplut. Hemmhekk kien 
bdiet diskussjoni mal-kumitat ċentrali 
li mill-ewwel ta l-għajnuna tiegħu u 
ssuġġerixxa li nkellmu lil John Pace biex 
wara li jirrestawra s-Sala Marija Assunta, 
jirrestawra u kif ukoll nagħtu dehra isbaħ 
lill-intrata biex tkun tikkumplimenta mal-
pittura li kienet ser issir. 

Iż-żmien beda għaddej u ftehemna biex 
nitilgħu Għawdex biex naraw l-abbozz 
li kien ħejja l-pittur. Għalkemm konna 
nafu li kien ser ikun proġett sabiħ, meta 
ltqajna u rajna l-abbozz konna verament 
mistagħġba proġett li kienet ser issir.

Kif kien wasal iż-żmien 
li jibda x-xogħol bdew 
id-diskussjonijiet bejn 
il-membri tal-kumitat 
ċentrali u taż-żgħażagħ 
flimkien mal-induratur 
u pittur biex flimkien 
naraw x’l-aħjar żebgħa, 
irħamar u induratura 
tmur mal-istil ta’ 
pittura li kienet ser 
issir, biex kollox jiġi 

jikkumplimenta bl-aħjar mod possibbli. Id-
diskussjonijiet baqgħu għaddejjin matul 
ix-xogħol biex ikunu ċerti li dan il-proġett 
ikun wieħed mill-isbaħ.

Fl-aħħar ridna naraw li niddrittaw il-parti 
fejn kienet se teħel il-pittura, għall-
ewwel konna se naħdmu b’fibre board 
imma minħabba diffikultajiet li nqalgħu 
ddeċidejna li ninvjaw is-saqaf u nerġgħu 
niksuh biex jiġi dritt kemm jista’ jkun.

Kien fadal biss li nsibu data ideali meta 
nwaħħlu l-pittura u nagħtuha biex tinkixef 
fid-data tal-10 ta’ Awwissu 2018. Kien 
propju t-2 t’Awwissu u kienet ġurnata 
twila biex flimkien l-ewwel bdejna 
nwaħħlu l-pittura mbagħad wara riedet 
tiġi rrtukkjata kollha fuq il-post. In-nies li 
bdew jaraw dan ix-xogħol verament kienu 
ssorprenduti b’din l-opra verament sabiħa.

Kif ġew iċ-ċirkustanzi l-aħħar parti tal-
pittura, jiġifieri dik taċ-ċentru fejn kienet 
ġejja Santa Marija ridna li nagħmluha u 
ninawgurawha fil-ġurnata meta s-Sezzjoni 
Żgħażagħ, 25 Sena qabel kienet bdiet 
l-ewwel attività. Dik il-ġurnata tal-kxif 
rajna ħafna soċji, partitarji u distinti oħra 
impressjonati u li kulħadd kien tal-istess 
fehma, x’Proġett Għamlu dawn iż-
Żgħażagħ! 

Għeżież Soċji, Paritarji, Benefatturi u 
Ammiraturi,

Minn qalbi u f’isem sħabi membri tal-
Kumitat Eżekuttiv u f’isem is-Soċjetà 
kollha nagħtikom merħba, filwaqt 
li nikkongratula ruħi mas-Sezzjoni 
Żgħażagħ Santa Marija ta’ din il-
pubblikazzjoni li tkompli tgħolli isem is-
Soċjetà maħbuba tagħna. Pubblikazzjoni 
li ta’ kull sena tagħti stampa ta’ tant ħidma 
li tkun għaddejja mid-diversi fergħat fi 
ħdan l-istess Soċjetà, b’fok partikulari fuq 
il-ħidma żagħżugħa li teżisti fi ħdan is-
Soċjetà tagħna.

Proprju bħalissa, għaddejja ħidma 
kbira fuq l-avvenimenti mtella’ mis-
Sezzjoni Żgħażagħ matul żmien il-
Ġimgħa l-Kbira, hekk kif sena wara sena 
l-innovazzjoni fiż-żgħażagħ tagħna 
tkompli twarrad u tifjorixxi, din is-sena 
mhux se tkun eċċezzjoni. Il-wirja La 
Semana Santa se tkompli tkun waħda 
mill-akbar avvenimenti ta’ din is-Sezzjoni 
b’addizzjonijiet li jkomplu jikkonfermaw 
din il-wirja bħala unika għal pajjiżna, 
filwaqt li din is-sena se naraw ukoll Dramm 
ġdid tal-Passjoni ntitolat ‘Fejn hu Alla?!’. 
Minn hawn nixtieq inħeġġeġ lilkom il-
qarrejja sabiex tkunu magħna matul dawn 
iż-żewġ avvenimenti kbar.

Huwa ta’ unur kbir għalina fir-
responsabilitajiet tagħna bħala mexxejja 
u amministraturi ta’ din is-Soċjetà li 
naraw lis-Sezzjoni Żgħażagħ miexja ’l 
quddiem, bi proġetti fuq proġetti, kif 

ukoll investiment kbir fid-dehra artistika 
tal-każin bil-proġett ta’ pitturi fl-intrata 
prinċipali, pitturi mill-isbaħ tal-Kav. Paolo 
Camilleri Cauchi li jkomplu jikkonfermaw 
lis-Sede tas-Soċjetà bħala Ċentru Artistiku 
ewlieni fl-Imqabba.

Bħalissa wkoll, il-ħidma mill-fergħat kollha 
tas-Soċjetà tinsab għaddejja ġmielha bi 
preparazzjoni għall-Festa li se nkunu qed 
niċċelebraw fi ftit xhur oħra, għalhekk 
minn hawn nawgura kull suċċess lil 
kulħadd filwaqt li nesprimi l-gratitudni 
tas-Soċjetà għal din il-ħidma li għaddejja 
minn ħafna persuni. 

Aħna minn naħa tagħna bħala Kumitat 
qegħdin ukoll inkomplu ninvestu fil-
ġejjieni, b’investimenti strutturali kif 
ukoll investiment fir-riżorsi umani li tant 
huma importanti. Il-proġetti, jekk Alla 
jrid żgur li mhux se jieqfu hawn u l-pjan 
tal-Kumitat Eżekuttiv huwa wieħed ċar u 
konkret li jkompli jġib is-sede tas-Soċjetà, 
il-propjetajiet u l-assi artistiċi tagħha bħala 
ġawhar artistiċi u arkitettoniċi ewlenin fir-
raħal tagħna u fil-madwar. L-għan tagħna 
huwa li nħallu l-każin, l-propjetajiet 
u l-assi artistiċi tiegħu isbaħ u aktar 
attrezzati biex b’hekk kull individwu jkollu 
opportunitajiet xierqa fejn jimraħ, jutilizza 

B’investiment fil-ġejjieni…
Carlo Sciberras

President, 
Soċjetà Santa Marija u Banda Re Ġorġ V

u jiżviluppa l-ħiliet u t-talenti tiegħu 
f’ambjent san li jinkoraġġixxi żvilupp. 
Minn hawn nappella għal kull għajnuna li 
tistgħu toffru.

Nagħlaq dan il-messaġġ tiegħi billi 
nawgura ħafna u ħafna ġid lil kull fergħa fi 

ħdan is-Soċjetà tagħna filwaqt li nħeġġeġ 
lil kull wieħed u waħda minnkom sabiex 
tkomplu tkunu ta’ sostenn, portavuċi u 
strument ta’ għaqda waħdanija; b’hekk 
ikun żgurat futur tassew sabiħ għal din 
is-Soċjetà u l-Festa Titulari ta’ Santa Marija 
li tant inħobbu.

Attivitajiet



Għeżież Soċji, Partitarji u Benefatturi,

Ninsab onorat ferm li għat-tieni sena 
konsekuttiva, is-Sezzjoni Żgħażagħ Santa 
Marija tawni l-opportunità li nikteb dawn 
il-kelmtejn fil-ktejjeb annwali li s-Sezzjoni 
Żgħażagħ tieħu ħsieb tippubblika.

Is-Sezzjoni Żgħażagħ hija pedina 
importanti għas-Soċjetà tagħna. Uħud 
min-nies ġenerali jaħsbu li ż-żgħażagħ 
fis-soċjetajiet mużikali huma marbuta 
mal-briju fil-ġimgħa tal-festa u daqshekk. 
Hemm oħrajn li jaħsbu li ż-żgħażagħ jidħlu 
f’xi għaqda biex jiffrankaw parti mid-
doveri li jirrikjedi x-xogħol tad-dar. Matul 
dawn is-sentejn, fil-kariga ta’ segretarju fil-
kumitat tas-Soċjetà Santa Marija u Banda 
Re Ġorġ V, permezz ta’ diversi laqgħat 
u seminars, tinduna kemm iż-żgħażagħ 
għandhom għal qalbhom is-soċjetajiet 
mużikali u l-għaqdiet li jiffrekwentaw. 

Fis-soċjetà tagħna, iż-żgħażagħ issibhom 
f’kull ħolqa. Huma pedina importanti 
għax huma l-preżent u huma l-futur 
tas-soċjetajiet. Kull xahar għaddejjin bl-
attivitajiet tagħhom minn Carwash, ikliet, 
Villaġġ tal-Milied, Serata Karnivaleska, 
attivitajiet oriġinali fi żmien il-ġimgħa 
l-kbira ma’ ħafna oħrajn. Naturalment, 
il-frott ta’ dawn iż-żgħażagħ jintlaħaq 
fil-marċi matul il-jiem tal-Festa Titulari tal-
Assunta f’nofs Awwissu.

Kull kummissjoni fis-Soċjetà tagħna hija 
magħmula minn ammont ta’ żgħażagħ 
li flimkien mal-ġenerazzjoni tal-bieraħ, 
isawru s-soċjetà…ifasslu l-festa mingħajr 
daqq ta’ trombi. Żgħażagħ fl-armar, 
żgħażagħ fin-nar, żgħażagħ fil-banda 
u kummissjoni WEB. Dan hu l-ispirtu 

żagħżugħ li jżomm is-soċjetà żagħżugħa. 
Huwa għalhekk li f’dan l-ispirtu żagħżugħ, 
li aħna l-membri fil-Kumitat Eżekuttiv, 
nagħtu l-ispazji kollha liż-żgħażagħ biex 
jimirħu u joħorġu bl-ideat tagħhom, 
ngħinuhom iwettquhom biex kulħadd 
flimkien jaħsad l-frott li jkun żera’ matul 
is-sena. Hawn nixtieq nirringrazzja lis-
Sezzjoni Żgħażagħ Santa Marija li matul 
is-26 sena li ilha mwaqqfa, dejjem ħadmet 
bis-sħiħ biex il-Festa Titulari u d-dar tas-
Soċjetà jkomplu jikbru. Ta’ min isemmi 
wkoll il-ġemellaġġ mal-Belt ta’ Ciro, il-
gwarniċun mekkanizzat (flimkien ma’ briju 
ieħor); armar, l-oriġinalità fin-nar flimkien 
ma’ siltiet mużikali mill-banda – dawn 
kollha li ħolquhom kienu żgħażagħ u li 
dak li jafu għaddewh lil ta’ warajhom. 

F’ għeluq il-25 sena mit-twaqqif tas-
Sezzjoni Żgħażagħ, is-sezzjoni ħolmot 
li twettaq opra dejjiema u li tibqa’ fl-
entratura tas-Soċjetà. Opra ħajja li kull 
meta tgħaddi minn quddiem is-Sede tas-
Soċjetà, jew tidħol ġo fiha, jibqa’ ttimbrat 
l-avveniment tal-25 Sena Anniversarju 
mingħajr ma toqgħod tfittex u tgħarrex 
biex tikseb il-memorja. Dan hu l-ispirtu li 
rridu nrawmu liż-żgħażagħ tagħna. Dan 
hu l-ispirtu edukattiv u kulturali li s-soċjetà 
tagħna trawwem fiż-żgħażagħ tal-ewwel 
kummissjonijiet u fiż-żgħażagħ t’issa. 

Messaġġ mis-Segretarju tas-Soċjetà
 Antoine Farrugia

Nagħlaq dawn l-kelmtejn tiegħi billi 
nirringrazzja lis-Sezzjoni Żgħażagħ li 
f’dawn l-aħħar sentejn ħdimna flimkien. 
Nitlobhom apoloġija għan-nuqqasijiet li 
stajt għamilt fil-kariga ta’ responsabbiltà li 

għandi. Il-bieb tiegħi dejjem miftuħ għal 
kull żagħżugħ u żagħżugħa li joħorġu bi 
proposti u attivitajiet li jkomplu jkabbru 
l-Festa Titulari ta’ Santa Marija – Patruna 
tal-Mqabbin. 

Attivitajiet



Grazzi talli tagħmlilna like fuq facebook, 
tixxerja l-posts tagħna jew tiffollowjana 
fuq Instagram. Il-mezzi soċjali tas-Soċjetà 
Santa Marija u Banda Re Ġorġ V huma 
propju l-ħolqa kontinwa bejn il-ħidma 
dejjiema ta’ din is-soċjetà u intom is-soċji 
u partitarji li permezz tagħhom tistgħu 
ssegwu l-aħħar żviluppi jew informazzjoni, 
avviżi, ritratti u dokumentarji. 

Wara dik il-post li int għamilt like fuqha, 
jew dak il-vidjow li int ixxerjajt nsibu 
l-kontribut qawwi ta’ diversi membri minn 
kummisjoni web, li ta’ kuljum jieħdu ħsieb 
li jwasslu t-tagħrif neċessarju lis-segwaċi. 
Dawn il-membri huma dejjem minn ta’ 
quddiem sabiex bil-kreattività tagħhom u 
l-abiltajiet tagħhom fil-qasam teknoloġiku 
ifakkru diversi ġranet jew anniversaji fil-
kalendarju bl-aktar mod frisk u li jolqot 
l-għajn.

Il-ħidma involuta f’ dan il-qasam hi waħda 
kbira u impenjattiva, biss permezz ta’ 
dan l-impenn minn dawn iż-żgħażagħ 
nistgħu ngħidu li llum il-ġurnata s-Soċjetà 
tagħna hi waħda minn ta’ quddiem fuq 
il-mezzi soċjali u hi ukoll verament attiva. 
B’ hekk nixtieq li nieħu din l-opportunità 
sabiex nirringrazzja lil sħabi membri f’ din 
il-kummissjoni, Mario Zammit, Jonathan 
Mifsud, Matthew Ghigo, Gabriella Mifsud 
u Johann Tonna li flimkien dejjem joħorġu 
b’ ideat innovativi u materjal ġdid minn 
żmien għal żmien sabiex verament 
inżommu din is-soċjetà waħda dinamika. 
Nixtieq li nifraħ ukoll lil Chris Schembri 
Baldacchino li għal darb’oħra reġa’ 
ingħaqqad lura f’ dan it-tim b’ enerġija 
sabiex ikompli jagħti s-sehem tiegħu f’dan 
is-settur li hu tant għal qalbu. 

Biss Kummisjoni Web ma tiħux ħsieb biss 

Kummisjoni WEB 
Marica Mifsud 

il-mezzi soċjali, hi wkoll dik is-sezzjoni 
li toħroġ fit-toroq u tirrekordja fl-istorja 
dawk il-mumenti ta’ ħidma, attivitajiet 
u fl-aħħar mil-aħħar preparazzjonijiet 
għall-festa. B’ hekk dawn il-membri 
jinvestu b’mod volontarju f’ apparat u ħin 
sabiex permezz ta’ ritratti u filmati tkompli 
tinġabar u titniżżel l-istorja tas-soċjetà 
Santa Marija u Banda Re Ġorġ V hi u 
tingħaġġen.

Din il-kummissjoni għandha wkoll għal 
qalbha l-istorja ta’ raħalna u personaġġi 
f’dan ir-raħal li jkomplu jikkaratteristikawh. 
B’hekk din is-sena qegħdin nwasslulkom 
it-tieni puntata mis-sensiela Rakkont Ħaj li 
ntlaqa’ tajjeb ħafna kemm mill-Imqabbin 
u kif ukoll minn ħafna nies oħra li b’ xi 
mod jew ieħor tajniehom togħma ta’ 
nostalġija. Nistednukom sabiex tibqgħu 
ssegwu magħna dawn l-intervisti ħelwin 
u tgħaddulna l-kummenti tagħkom jew xi 
rakkonti tagħkom stess.

Matul din is-sena Kummissjoni Web 
kellha wkoll it-tieni treasure hunt tagħha 
li ntlaqtet tajjeb ħafna u kien hemm 
partiċipazzjoni tajba ħafna saħansitra 
minn timijiet barranin. Din it-treasure 

hunt saret fil-belt tal-Birgu, fejn f’medda 
ta’ tliet sigħat il-gruppi parteċipi ħadu 
diversi ritratti jew ġabru evidenzi mitluba 
minnhom, b’xi ħjieli tat-taħbil il-moħħ u 
oħrajn storiċi. 

Żgur li kien nofstanhar pjaċevoli għal 
dawk kollha li ngħaqqdu magħna. Wara 
r-rispons tajjeb li kien hemm f’din l-attività 
ħsibna sabiex issir treasure hunt oħra din 
id-darba f’raħalna stess, għalhekk inħeġġu 
lilkom il-qarrejja sabiex tingħaqdu ma’ 
sħabkom u flimkien tiġu għal nofstanhar 
ta’ avventura flimkien magħna nhar il-
Ħadd 28 t’ April. Tkun xi ħaġa ferm sabiħa 
li jkun hemm iktar rispons u attendenza 
għal attivitajiet ta’ dan it-tip.

B’hekk nagħlaq dan il-messaġġ billi 
f’ismi u f’isem it-tim ta’ kummissjoni web 
nirringrazzjawkom talli dejjem tajtuna 
s-sapport tagħkom f’dak kollu li nagħmlu 
u nwegħdukom il-ħidma tagħna sabiex 
dejjem inwasslulkom l-aqwa prodott. 
Minn hawn nixtieq li nirringrazzja wkoll 
lis-Sezzjoni Żgħażagħ ta’ din l-opportunità 
u talli dejjem kienu ta’ spalla, filwaqt li 
nawguralhom għal aktar xogħol u suċċessi 
fil-kumplament ta’ din is-sena.

Ritratti
mill-Festa



Il-ftuħ






